Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Fawrth 2014, yn Ysgol Gymuned Cwm y Glo. 
       1.
Yn bresennol: Cyngh. Meirwen Lloyd (ML), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Hefin Jones (HJ), Cyngh. Goronwy Hughes (GH), Cyngh. Brian Jones (BJ), Cyngh. Clifford Williams (CW), Cyngh. Dylan Jones (DJ), Cyngh. Rhian Thomas (RhT) ac Emma Williams (clerc).
Ymddiheuriadau: Cyngh. Delyth Tomos (DT), Cyngh. Richard Robinson (RR), Cyngh. Berwyn Jones (BeJ) a’r Cyngh. Meryl Green (MG).
Croesawodd ML bawb i’r cyfarfod. Dechreuodd y cyfarfod drwy gyhoeddi bod y Clerc, Emma Williams am ymddiswyddo o’r Cyngor erbyn 30ain o Fedi. Penderfynwyd y byddai’r swydd yn cael ei hysbysebu yn ystod mis Gorffennaf.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Chwefror ond nodwyd un gwall yn 11c – Fe ddylai ddweud ‘Incwm Angladdau’ ac nid ‘Rhoddion’. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd y Clerc ei bod wedi archebu goleuadau Nadolig ar gyfer coeden Cwm y Glo. Dylent fod wedi cyrraedd erbyn cyfarfod mis Ebrill. Cadarnhaodd BJ y byddai ef yn trefnu cael y goeden yn ôl yr arfer bellach.
· Dywedodd ML ei bod wedi ffonio Cyngor Gwynedd i gwyno am y bâw ci. Dywedodd ei bod yn credu fod y broblem fymryn yn well ond pwysleisiodd bod angen i bawb ffonio a chwyno yn unigol er mwyn asesu maint y broblem a chael glanhau rheolaidd o fâw ci. Y rhif i ffonio yw rhif Galw Gwynedd sef 01766 771000.
· Dywedodd HJ ei fod wedi cael sgwrs gyda RR oedd wedi cadarnhau ei fod wedi derbyn biniau newydd i gae Glanmoelyn ac y byddent yn cael eu gosod maes o law.

· Dywedwyd bod angen gwneud cais am arwydd newydd i bentref Cwm y Glo. Nid oedd arwyddion newydd ar gyfer rhai o stadau Llanrug wedi eu derbyn hyd yma.

Cyrhaeddodd RhT y cyfarfod am 7:15yh.

· Dywedwyd bod cwmni Celtic Souza wedi clirio’r ffens flêr a pheryglus o’r cae ac wedi ail osod y fainc dros dro. Trafodwyd os oedd hyn yn ddiogel gan y gellid nawr symud y fainc. Dywedodd ML fod plentyn wedi cael damwain ar ei beic yn y cae a bod y gwasanaethau brys wedi eu galw. Dywedodd GH fod twll yn y ffens ddur a’i fod wedi gweld plant yn rhoi eu pennau trwy’r twll. Dywedwyd hefyd fod y ffens sydd wedi ei gosod ar gyfer tai Yr Hen Ysgol ar hyd Ffordd Minffordd ddim i weld yn sefydlog iawn. Penderfynwyd i ofyn wrth Cymdeithas Tai Gogledd Cymru i archwilio’r ffens a gofyn i Cyngor Gwynedd ddod i asesu diogelwch cyffredinol yr ardal, yn enwedig y ffyrdd cyfagos, yn dilyn yr adeiladu diweddar. 
· Penderfynwyd ymchwilio os oes coed yn Tyddyn Elan wedi eu gwarchod rhag eu torri gan bod gordyfiant yma. Penderfynwyd gofyn i Cyngor Gwynedd wneud asesiad risg ar y safle hwn hefyd gan bod y wal sydd rhwng Tyddyn Elan a Ffordd Crawia wedi gwanio.

· Dywedodd AP y byddai yn ceisio darganfod pryd y bydd talebau rhyfel Cwm y Glo yn cael eu symud i Eglwys Llanrug.

· Cytunodd BJ y byddai yn trefnu taith gerdded ar hyd llwybrau cyhoeddus y gymuned yn ystod mis Mehefin a cytunodd HJ i wneud taith yn ystod mis Mai. Byddai taith BJ ym mhentref Cwm y Glo a thaith HJ yn Llanrug.

· Cytunwyd i ofyn wrth Mr Gwynfor Roberts o Cyngor Gwynedd os byddai’r giang cymunedol yn gallu helpu i glirio Llwybr Ogwen. Ei rif ffôn yw 07767 265344.

· Dywedodd CW bod sawl person wedi bod yn cwyno wrtho am dyllau yn y ffyrdd. Dywedodd ei fod wedi trafod y tyllau ar hyd Ffordd yr Orsaf gyda’r Cynghorydd Charles Jones oedd wedi gwneud ymholiadau a darganfod bod ei thrwsio ar raglan gwaith 2014/15. Dywedodd HJ fod Lôn yr Eglwys yn Llanrug hefyd yn ddrwg iawn. Cytunodd BJ i wneud ymholiadau gyda Chyngor Gwynedd am y ffordd yma.
5.  Cae Chwarae Cwm y Glo: Dim i’w nodi.
6.  Caeau chwarae Llanrug: Nant y Glyn a Glanmeolyn: Dywedodd y Clerc ei bod wedi derbyn cadarnhad gan Cyngor Gwynedd fod y Cyngor am dderbyn £4,000 tuag at drampolîn yng nghae chwarae Nant y Glyn. Roedd dyfnybris wedi ei dderbyn gan gwmni GL Jones am y cyfarpar arbennig yma – dyfynbris o £5,788 heb lawr a £8,704 gyda llawr. Roedd Swyddog Chwarae Cyngor Gwynedd hefyd wedi rhoi manylion am grantiau pellach er mwyn ceisio ariannu’r diffyg. Dywedodd y Clerc y byddai yn gwneud y cais ar ran y Cyngor. Penderfynwyd y byddai’r Cyngor yn ceisio derbyn cyfanswm o £8,704 o’r ddau grant cyn bwrw ymlawn gyda’r prosiect.
Darllenodd ML ebost yr oedd wedi ei dderbyn gan Mr John Walsh yn ymddiheuro am sgwrs a gafodd gyda HJ yn ddiweddar.

Penderfynwyd y dylid cael cyfarfod safle gyda chwmni Celtic Souza i benderfynu beth i wneud gyda’r llwybrau, os y dylid torri’r coed ac er mwyn symud ymlaen gyda’r lechen. Penderfynwyd cael cyfarfod Cynghorwyr yn unig ar Ddydd Gwener, 21ain o Fawrth am 9:15yb. 
7. Llwybrau Cyhoeddus: Dim.
8. Glanhau pentrefi Llanrug a Cwm y Glo: Dywedodd NH bod llawer iawn o faw ci ar y ffordd rhwng y Becws a Ffordd Minffordd. Penderfynwyd gofyn wrth y Warden Cŵn os y byddai yn dod i gyfarfod o’r Cyngor ac hefyd i ofyn am fwy o finiau ac arwyddion eto. Penderfynwyd y dylid gofyn wrtho am syniadau ar sut i gael y gymuned gyfan i helpu gyda’r broblem.
 Dywedodd HJ fod disgybliaon o Ysgol Brynrefail yn mynd i lanhau cae chwarae Nant y Glyn Dydd Llun nesaf – 24ain o Fawrth. Penderfynwyd gofyn os y gellid cael erthygl am hyn yn Yr Herald – Dywedodd ML y byddai yn ceision trefnu hyn. Dywedodd GH y byddai yn ceisio cael erthygl o’r fath yn yr Eco. Dywedwyd y byddai yn rhaid i’r disgyblion gael menthyg teclynnau codi sbwriel y Cyngor ac y byddai yn rhaid archebu mwy ohonynt. Dywedodd y Clerc y byddai yn archebu mwy a dywedodd HJ y byddai yn casglu teclynnau’r Cyngor a’u pasio nhw ymlaen i’r disgyblion.
9. Cynllunio:


Ceisiadau Newydd:

· C14/0173/23/LL: Newid amod 2 o gais rhif C97A/0447/23/LL er mwyn codi dau dŷ o ddyluniad gwahanol – plot 46 a 47 Nant y Glyn, Llanrug: Dim Gwrthwynebiad.
Penderfyniadau ar geisiadau cynllunio:

· C13/1068/23/LL: Ymestyn hyd tymor Parc carafannau Tyn y Coed, Llanrug: Dim i’w weld ar y wefan.
· C12/0481/23/LL: Codi tyrbin gwynt gydag uchder hyb hyd at 20.5m llafnau rotor – Pen y Lon, Lon Groes, Llanrug: Cais wedi ei dynnu yn ôl.

C14/0039/23/LL: Porth a estyniad – 6 Rhos Rug, Llanrug: Caniatawyd gydag amodau.

10. Cyllideb:
(a) Taliadau: 
Cyflog Clerc



101135
£230.00


Menter Fachwen - Bin


101136            £305.00


Seindorf Arian Llanrug

101137
£700.00


Llewod Llanrug


101138            £700.00


Sefydliad Coffa, Llanrug

101139            £700.00







         £2,635.00

(b) Derbyniadau: 


 

            £0
(c)
Cyllideb Ddrafft 2014/15: Cyflwynodd y Clerc y gyllideb ddrafft ar gyfer 2014/15 yn dilyn mân newidiadau ar ôl sylwadau a wnaethpwyd yng nghyfarfod mis Chwefror. Nid oedd sylwadau pellach i’w gwneud. Byddai’r gyllideb yn cael ei chymeradwyo yng nghyfarfod blynyddol mis Mai.
         11.  Y Fynwent: 

(a) Diogelwch: Dywedodd ML bod rhaid clirio mwsog oddi wrth y llwybrau. Dywedodd y byddai yn gwneud hyn.
(b) Cyffredinol: Penderfynwyd rhoddi nodyn ar yr hysbysfwrdd yn dweud bod y Cyngor yn derbyn rhoddion am gostau rhedeg y fynwent ac I gysylltu gyda’r clerc neu ML mewn argyfwng. Dywedwyd fod tyllau llygod mawr yn y fynwent. Penderfynwyd cysylltu gyda Chyngor Gwynedd am hyn.
(c) Incwm Angladdau:    
 £0
Gadawodd BJ y cyfarfod am 8.25yh.

12.
Heddlu: Dywedodd AP ei fod wedi cyfarfod y PCSO newydd a’i fod wedi ymateb yn sydyn iawn i gŵyn AP.
13.
Materion gan y Cynghorwyr:

· Holodd CW beth oedd yn digwydd am y maes parcio ar sgwâr Llanrug. Dywedodd y Clerc y byddai yn ceisio cysylltu gyda chwmni Ellis Davies am y gweithredoedd er mwyn ceisio symud ymlaen gyda hyn.
14.
Gohebiaeth:
(a)
Oddi wrth Cyngor Gwynedd:

· Gwasanaeth Gwaith Bwrdeistrefol – Cytundeb Casglu Gwastraff Masnachol 2014/15: Penderfynwyd cadw at yr un trefniadau ag arfer.
(b)
Eraill:

(i)
Un Llais Cymru – Rhaglen cyfarfod Pwyllgor Ardal Arfon – 20fed o Fawrth, 2014.

15.  Materion Eraill:

Dywedodd ML ei bod wedi mynychu cyfarfod diweddar o Un Llais Cymru ble roedd gofal babis gwael wedi cael ei drafod. Roedd ML wedi ysgrifennu llythyr yn mynegi pryder am hyn. Penderfynwyd gyrru’r llythyr ar ran y Cyngor yn hytrach na llythyr personol gan ML.
Roedd Llywodraethwyr Ysgol Gymuned Cwm y Glo yn awyddus iawn i benodi aelod o’r Cyngor Cymuned. Nid oedd neb am fod yn lywodraethwr o’r Cynghorwyr a oedd yn bresennol. Penderfynwyd trafod hyn eto mis Ebrill.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Ebrill 2014, am 7:00yh, Y Sefydliad Coffa, Llanrug.

